
ᑐᓴᒐᒃᓴᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᙶᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᑎᕋᖅᓯᓯᒪᓕᖅᐳᑦ ᐊᖏᔪᒥᒃ 
ᐱᓕᕆᐊᖃᕐᓂᐊᕐᓂᕐᒧᑦ ᐱᔪᓐᓇᐅᑎᒥᒃ ᐱᓇᓱᐊᕈᑎᒥᒃ (MPPA) ᒥᓂᔅᑕᖓᓄᑦ 
ᑲᒪᒋᔭᖃᖅᑐᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ. ᓄᑖᙳᕆ ᐊᖅᑎᑦᑎ -
ᓂᐅᕗᖅ ᓯᐊᒻᒪᒃᑎᕆᕙᓪᓕᐊᓂᕐᒧᑦ ᐊᑐᖅᑕᐅᕙᒃᑐᒥᒃ ᐊᑕᓕᖅᑎᑦᑎ ᓂᐊᕐᓗᓂ 
ᓄᑖᒥ ᐃᖃᓗᒃᑑᑦᑎᐊᒥ ᐆᒻᒪᖅᑯᑎᖃᕐᕕᒋᔭᐅᔪᒥᒃ ᓄᓇᓕᖕᓄᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᓇᕙᓪᓕᐊᓕᖅᐳᑦ ᓄᑖᒥᒃ ᐆᒻᒪᖅᑯᑎᖃᕐᕕᖕᒥᒃ 
ᑖᓐᓇᓗ ᓂᕆᐅᒋᔭᐅᔪᖅ ᐊᑐᓕᓛᕋᓱᒋᔭᐅᓪᓗᓂ 2029−ᒥ. ᑐᒃᓯᕋᐅᑕᐅᓯᒪᔪᑦ 
ᓄᑖᙳᕆᐊᖅᑕᐅᖁᔭᐅᔪᑦ ᓯᐊᒻᒪᒃᑎᕆᔾᔪᑎᒧᑦ ᓂᕆᐅᒋᔭᐅᔪᑦ ᐱᐊᓂᒃᑕᐅᓛᕋ -
ᓱᒋᔭᐅᓪᓗᑎᒃ 2029/30 ᑮᓇᐅᔭᓕᕆᓐᓇᖅ ᐊᕐᕌᒍᒥ. 
ᐱᓇᔫᑎᒋᔭᒥᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᓯᕗᑦ 
ᕿᒥᕐᕈᓚᐅᕐᓂᖏᓐᓂᒃ ᖃᔅᓯᑲᓪᓚᖕᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐊᑦᑕᑕᖅᑎᑦᑎ -
ᓂᐊᕐᓗᓂ ᓄᑖᒥᒃ ᐆᒻᒪᖅᑯᑎᖃᕐᕕᖕᒥᒃ ᐱᑕᖃᖅᐸᒌᖅᑐᒧᑦ ᐱᓕᕆᔾᔪᓯᕐᒧᑦ. 
ᑐᕌᒐᕆᔭᐅᓪᓗᐊᑕᓚᐅᖅᑐᖅ ᓂᕈᐊᕈᒪᓪᓗᑎᒃ ᓇᓖᕌᒐᒃᓴᒥᒃ ᒥᒃᖠᒋᐊᖅᑎᑦᑎ -
ᓇᔭᖅᑐᒥᒃ ᐆᒻᒪᖅᑯᑎᒥᒃ ᐊᓯᐅᔨᓂᕐᒥᒃ ᐋᖅᑭᒃᓯᒪ ᐃᓐᓇᖅᑎᑦᑎᓗᓂᓗ 
ᓱᕐᕌᓗᐊᙱᑦᑐᒥᒃ ᓴᙱᓂᖓᓂᒃ ᐆᒻᒪᖅᑯᑎᒧᑦ.  
ᐱᓕᕆᐊᖑᔪᒪᔪᖅ ᐃᓚᖃᖅᐳᖅ ᓴᓇᓂᕐᒥᒃ ᓄᑖᒥᒃ ᐆᒻᒪᖅᑯᓯᐅᕐᕕᖕᒥᒃ 
ᐅᐊᖕᓇᖅᐸᓯᐊᓂ ᐃᖃᓗᒃᑑᑦᑎᐊᑉ, ᐃᓕᐅᖅᑲᐃᓂᕐᒥᒃ ᓄᑖᓂᒃ ᓄᑭᓪᓚᐅᑎᓂᒃ, 
ᐃᓚᓯᓂᕐᒥᒡᓗ ᓄᑖᓂᒃ ᐆᒻᒪᖅᑯᑎᓄᑦ ᓴᕕᒐᐅᔭᓂᒃ. ᑖᒃᑯᐊ ᐅᐊᔭᐃᑦ 
ᑲᑎᙵᑎᑦᑎᓂᐊᖅᐳᑦ ᐆᒻᒪᖅᑯᑎᖃᕐᕕᒃᑖᓵᒥᑦ ᐆᒻᒪᖅᑯᑎᖃᕐᕕᖕᒧᑦ 
ᐊᑦᑕᑕᖅᑎᑦᑎᓗᑎᒡᓗ ᐆᒻᒪᖅᑯᑎᖃᕐᕕᖕᒥᑦ ᐆᒻᒪᖅᑯᑎᓄᑦ ᓴᕕᒐᐅᔭᓂᑦ 
ᓄᓇᓕᖕᓂᑦ, ᐊᑐᕐᓗᑎᒃ ᑕᒪᐃᓐᓂᒃ ᖁᑦᑎᒃᑐᒦᑦᑐᓂᑦ ᐅᐊᔭᓂᑦ ᓄᓇᐅᓪᓗ 
ᐊᑖᒍᑦ ᓴᕕᒐᐅᔭᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᐳᑦ ᑕᒪᒃᑯᐊ 
ᓄᑖᙳᕆᐊᖅᑎᑕᐅᔪᑦ ᐃᑲᔪᕐᓂᐊᕐᓂᖏᓐᓂᒃ ᐱᑎᑦᑎᓗᑎᒃ ᐊᑦᑕᕐᓇᙱᑦᑐᒥᒃ, 
ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᐊᑭᑐᓗᐊᙱᑦᑐᒥᒡᓗ ᐆᒻᒪᖅᑯᒻᒥᒃ ᐃᖃᓗᒃᑑᑦᑎ -
ᐊᒥᐅᓄᑦ ᐃᑲᔪᖅᑐᐃᓗᑎᒡᓗ ᐊᐅᓚᓂᕆᔭᖓᓂᒃ ᓄᑖᖅ ᐆᒻᒪᖅᑯᑎᖃᕐᕕᒃᑖᓵᒧᑦ. 
ᑲᑎᖦᖢᒍ ᐊᑭᖓ ᑎᓴᒪᓄᑦ ᐊᐅᓚᐅᑎᖃᕐᕖᑦ ᐊᓯᔾᔨᖅᑕᐅᔭᕆᐊᓕᖕᓄᑦ 
ᓇᓚᐅᑦᑖᖅᑕᐅᓯᒪᕗᖅ ᐊᑭᖃᕐᓂᐊᕋᓱᒋᔭᐅᓪᓗᑎᒃ $11.567 ᒥᓕᐊᓂᒃ. ᑕᒪᓐᓇ 
ᐃᒪᐃᓕᖓᓕᕈᑕᐅᓂᐊᖅᐳᖅ ᒥᒃᓴᐅᑦᑎᓪᓗᑎᒃ $0.946 ᒥᓕᐊᓂᒃ 
ᐊᑭᑦᑐᕆᐊᓛᕋᓱᒋᔭᐅᓪᓗᓂ ᑮᓇᐅᔭᓕᐅᕈᑕᐅᒋᐊᖃᖅᑐᑦ ᐊᒻᒪ 0.46 cents-
ᑐᕐᓗᑎᒃ\kW ᐃᑲᕐᕋᒧᑦ ᐊᑭᑦᑐᕆᐊᕐᓗᒋᑦ ᓄᓇᕘᓕᒫᒥ ᐊᑭᒋᑎᑕᒧᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᓚᐅᖅᐳᑦ ᐊᑭᖏᑦ ᐋᖅᑭᒋᐊᖅᑕᐅ -
ᓇᔭᙱᓐᓂᖏᓐᓂᒃ ᑭᓯᐊᓂ ᑭᖑᓂᐊᒍᑦ ᐆᒻᒪᖅᑯᑎᑦ ᐊᑭᖏᓐᓂᒃ 
ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ(ᑎᑦ) ᕿᒥᕐᕈᔭᐅᓂᖃᖅᓯᒪᓕᖅᐸᑕ. 
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᓴᕈᒪᔪᑦ ᑕᐅᑐᒃᑕᐅ -
ᔪᓂ ᓄᓇᓕᖕᒥᐅᓂᑦ ᓇᖕᒥᓂᖃᖅᑎᓂᒡᓗ ᐱᔾᔪᑎᖃᖅᑐᓂ ᑖᔅᓱᒥᖓ ᑐᒃᓯᕋᐅᒻᒥᒃ.  
ᑎᑎᕋᖅᓯᒪᔪᑦ ᑐᓐᓂᖅᑯᑕᐅᒋᐊᖃᓖᑦ ᐃᓱᓕᕝᕕᖃᓛᖅᑐᖅ ᐅᓇᐅᓕᖅᐸᑦ: 
5-ᒥᑦ ᐅᓐᓄᓴᒃᑯᑦ. (ᑲᓇᖕᓇᐅᑉ ᖃᐅᔨᓴᐅᑎᖓᑎᒍᑦ) ᒫᑦᓯ 16, 2026. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᐊ ᓇᓂᔭᐅᔪᓐᓇᖅᑐᖅ 
www.qec.nu.ca−ᒥ ᐅᕝᕙᓘᓐᓃᑦ ᑐᒃᓯᕋᖅᑐᖃᕌᖓᑦ ᐆᒻᒪᖅᑯᑎᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 
ᓇᒃᓯᐅᔭᐅᔪᑦ ᐊᐅᓪᓚᖅᑎᑕᐅᔪᓐᓇᖅᑐᑦ ᐅᕗᖓ: ᐃᕐᖐᓐᓈᖅᑕᐅᒃᑯᑦ – 
URRC@gov.nu.ca Executive Director of the URRC. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ 
ᑲᑎᒪᔨᐅᕗᑦ ᐅᖃᐅᔾᔪᐃᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ 

ᐊᑭᒋᔭᒃᓴᖏᓐᓂᑦ ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ.


